
ಅಲ್ಲಾಹನ ಹೊರತು ಆರಾಧನೆಗೆ ಅರ್ಹರಾದ ಅನ್ಯ ದೇವರಿಲ್ಲ ಮತ್ತು
ಮುಹಮ್ಮದ್ ಅಲ್ಲಾಹನ ಸಂದೇಶವಾಹಕರು ಎಂದು ಸಾಕ್ಷ್ಯ

ವಹಿಸುತ್ತೇನೆ, ನಮಾಝ್ ಸಂಸ್ಥಾಪಿಸುತ್ತೇನೆ, ಝಕಾತ್
ನೀಡುತ್ತೇನೆ, ಕೇಳುತ್ತೇನೆ ಮತ್ತು ಅನುಸರಿಸುತ್ತೇನೆ

ಹಾಗೂ ಎಲ್ಲಾ ಮುಸ್ಲಿಮರ ಹಿತಚಿಂತಕನಾಗಿರುತ್ತೇನೆ ಎಂದು ನಾನು
ಅಲ್ಲಾಹನ ಸಂದೇಶವಾಹಕರಿಗೆ (ಅವರ ಮೇಲೆ ಅಲ್ಲಾಹನ ಕೃಪೆ ಮತ್ತು

ಶಾಂತಿಯಿರಲಿ) ನಿಷ್ಠೆಯ ಪ್ರತಿಜ್ಞೆ ಮಾಡಿದೆ

ಜರೀರ್ ಬಿನ್ ಅಬ್ದುಲ್ಲಾ (ಅಲ್ಲಾಹು ಅವರ ಬಗ್ಗೆ ಸಂಪ್ರೀತನಾಗಲಿ) ರಿಂದ ವರದಿ. ಅವರು
ಹೇಳಿದರು: ಅಲ್ಲಾಹನ ಹೊರತು ಆರಾಧನೆಗೆ ಅರ್ಹರಾದ ಅನ್ಯ ದೇವರಿಲ್ಲ ಮತ್ತು ಮುಹಮ್ಮದ್ ಅಲ್ಲಾಹನ

ಸಂದೇಶವಾಹಕರು ಎಂದು ಸಾಕ್ಷ್ಯ ವಹಿಸುತ್ತೇನೆ, ನಮಾಝ್ ಸಂಸ್ಥಾಪಿಸುತ್ತೇನೆ, ಝಕಾತ್
ನೀಡುತ್ತೇನೆ, ಕೇಳುತ್ತೇನೆ ಮತ್ತು ಅನುಸರಿಸುತ್ತೇನೆ ಹಾಗೂ ಎಲ್ಲಾ ಮುಸ್ಲಿಮರ

ಹಿತಚಿಂತಕನಾಗಿರುತ್ತೇನೆ ಎಂದು ನಾನು ಅಲ್ಲಾಹನ ಸಂದೇಶವಾಹಕರಿಗೆ (ಅವರ ಮೇಲೆ ಅಲ್ಲಾಹನ ಕೃಪೆ
ಮತ್ತು ಶಾಂತಿಯಿರಲಿ) ನಿಷ್ಠೆಯ ಪ್ರತಿಜ್ಞೆ ಮಾಡಿದೆ.

[صحيح] [متفق عليه]

ಸಹಾಬಿವರ್ಯರಾದ  ಜರೀರ್  ಬಿನ್  ಅಬ್ದುಲ್ಲಾ  (ಅಲ್ಲಾಹು  ಅವರ  ಬಗ್ಗೆ  ಸಂಪ್ರೀತನಾಗಲಿ)
ತಿಳಿಸುವುದೇನೆಂದರೆ,  ಅವರು  ಪ್ರವಾದಿಯವರಿಗೆ  (ಅವರ  ಮೇಲೆ  ಅಲ್ಲಾಹನ  ಕೃಪೆ  ಮತ್ತು  ಶಾಂತಿಯಿರಲಿ)  ಈ
ಕೆಳಗಿನ  ವಿಷಯಗಳನ್ನು  ಪಾಲಿಸುತ್ತೇನೆಂದು  ನಿಷ್ಠೆಯ  ಪ್ರತಿಜ್ಞೆ  ಮಾಡಿದರು:
ಏಕದೇವವಿಶ್ವಾಸದಲ್ಲಿರುತ್ತೇನೆ,  ದಿನರಾತ್ರಿಯಲ್ಲಿ  ಐದು  ವೇಳೆಯ  ಕಡ್ಡಾಯ  ನಮಾಝ್ಗಳನ್ನು  ಅವುಗಳ
ಷರತ್ತುಗಳು,  ಸ್ತಂಭಗಳು,  ಕಡ್ಡಾಯಗಳು  ಮತ್ತು  ಐಚ್ಛಿಕ  ಕಾರ್ಯಗಳನ್ನು  ಪಾಲಿಸಿ  ನಿರ್ವಹಿಸುತ್ತೇನೆ,
ಕಡ್ಡಾಯ  ಝಕಾತ್  ನೀಡುತ್ತೇನೆ,  ಅದು  ಆರ್ಥಿಕ  ಆರಾಧನೆಯಾಗಿದ್ದು  ಅದನ್ನು  ಶ್ರೀಮಂತರಿಂದ  ಪಡೆದು
ಬಡವರು ಮುಂತಾದ ಅದರ ಫಲಾನುಭವಿಗಳಿಗೆ ನೀಡಲಾಗುತ್ತದೆ, ಆಡಳಿತಗಾರರನ್ನು ಅನುಸರಿಸುತ್ತೇನೆ ಮತ್ತು
ಎಲ್ಲಾ  ಮುಸ್ಲಿಮರಿಗೂ  ಹಿತಚಿಂತಕನಾಗಿರುತ್ತೇನೆ,  ಅಂದರೆ  ಮಾತು  ಮತ್ತು  ಕ್ರಿಯೆಗಳ  ಮೂಲಕ
ಮುಸ್ಲಿಮರಿಗೆ  ಪ್ರಯೋಜನ  ನೀಡಲು,  ಅವರಿಗೆ  ಒಳಿತನ್ನು  ತಲುಪಿಸಲು  ಮತ್ತು  ಅವರಿಂದ  ಕೆಡುಕನ್ನು
ತಡೆಗಟ್ಟಲು  ಪ್ರಯತ್ನಿಸುತ್ತೇನೆ.

